Fundur fastanefndar Fjórðungssambands Vestfirðinga haldinn á Hotel Nordica, Reykjavík, þriðjudaginn 27. febrúar 2007 kl 19.00.  
Dagskrá 

1. Tilkynning um tímabundið leyfi frá störfum í stjórn og nefndum Fjórðungssambands Vestfirðinga.  

3. Umsögn um tillögu til þingsályktunar um samgönguáætlun 2007-2010 samkvæmt samþykkt stjórnar Fjórðungssambands Vestfirðinga 13.febrúar 2007.  

4. Umsögn um tillögu til þingsályktunar um samgönguáætlun 2007-2018 samkvæmt samþykkt stjórnar Fjórðungssambands Vestfirðinga 13.febrúar 2007. 

5. Erindi samgönguhóps um samgöngur á Vestfjörðum

6. Takmörkun á siglingum flutningaskipa
7. Flutningskostnaður til og frá Vestfjörðum
8. Vetrarsamgöngur á Vestfjörðum
9. Önnur mál.
Fundinn sátu Anna Guðrún Edvardsdóttir,  Gústaf Jökull Magnússon, Már Ólafsson, Jóhann Hannibalsson og Þórólfur Halldórsson auk framkvæmdastjóra FV, Aðalsteini Óskarssyni.
Fundargerð.

1. Tímabundið leyfi nefndarmanns.  Guðni Geir Jóhannesson, hefur óskað eftir leyfi frá stjórnum og nefndum Fjórðungssambands Vestfirðinga.  Anna Guðrún Edvardsdóttir er hans varamaður og tekur hans sæti í nefndinni.

2. Fundargerð frá 29. nóvember 2006 samþykkt

3. og 4. liður ræddir saman.  Umsögn um tillögu til þingsályktunar um samgönguáætlun 2007-2010 og  umsögn um tillögu til þingsályktunar um samgönguáætlun 2007-2018. 
Formaður vísaði til samþykktar stjórnar Fjórðungssambands Vestfirðinga frá 13. febrúar s.l. um að vísa til nefndarinnar umsögn um þingsályktun um samgönguáætlun 2007-2010.   
Þ.H.  rakti þær forsendur og forgangsröðun sem fyrri samgöngunefndir sambandsins unnu eftir.  Forgangsröðun hefði verið; 

1. tenging innan svæða milli þéttbýlisstað, inn á flugvelli og ferjustæði.  
2. tenging við þjóðvegakerfi landsins sem væri Vestfjarðavegur og Djúpvegur 
3. tenging milli samgöngusvæða, sem væri Arnkötludalur og göng milli Dýrafjarðar og Arnafjarðar og göng áfram undir Dynjandisheiði.   
Staða framkvæmda samkvæmt framangreindu væru sem hér segir; varðandi fyrsta atriðið stendur eftir vegur til Drangsness og til flugvallar í Patreksfirði.  Varðandi annað atriðið þá stefndi í að framkvæmum við Djúpveg lyki  á næstu tveim árum en Vestfjarðavegur samkvæmt tillögu samgönguáætlunar fyrir árið 2018.   Varðandi þriðja atriðið þá væri vegur Arnkötludalur komin á framkvæmdaáætlun og stefnt væri að ljúka honum á árinu 2009, framkvæmdin væri þá komin framfyrir framkvæmdir við Vestfjarðaveg.  Óshlíðargöng hefðu verðið sérverkefni en þau væru að seinka jarðgangaframkvæmdum milli Dýrafjarðar og Arnarfjarðar.   Í þessu ljósi væri mætti gagnrýna samþykkt stjórnar Fjórðungssambands Vestfirðinga frá 13. febrúar 2007, varðandi tímaröð framkvæmda.   AGE taldi að umræða um Kollfjarðargöng hefði skekkt umræðuna og ástæða hefði verið til að fagna að verkefni í samgönguáætlun væru í takt við tillögur vestfirskra sveitarstjórna.  
Vegaáætlun.   Samgöngunefnd telur að lýsa beri ánægju með að komin eru á áætlun stór verkefni svo sem Dýrafjarðargöng, Óshlíðargöng,  Arnkötludalur.  Samgöngunefnd telur hinsvegar auka þurfi við fjármagn til framkvæmda þannig að samgönguverkefnin verði í takt við áherslur vestfirskra sveitarstjórna.  Þar er fyrst að telja að ljúka vegagerð til Drangsness og vegi að Patreksfjarðarflugvelli.   Í annan stað að auka fjármagn til að ljúka framkvæmdum við Vestfjarðaveg og þeirri framkvæmd verði lokið á næstu fjórum til sex árum.  Haldið verði við gerð Dýrafjarðaganga og strax í framhaldinu göng undir Dynjandisheiði.   Setja verður fjármagn til rannsókna er varða umhverfismál til þess að mögulegt sé að hefja hönnun vega og staðsetningu ganga.   Vísa verður hér til áherslna sem samþykktar eru Byggðaáætlun 2006-2008 og tillögur verkefnisstjórnar um Byggðaáætlun fyrir Vestfirði (Vaxtarsamningur Vestfjarða), janúar 2005.  Nauðsyn tengingar þjónustusvæða við byggðakjarna væri lífspursmál fyrir svæðin og einnig fyrir Ísafjörð sem byggðakjarna.  

Flugmál.  Að Patreksfjarðarflugvöllur fái nauðsynlegt viðhald og fylgi þróun í flugþjónustu.  Tryggt verði blindflug um Þingeyrar þannig koma megi á flugáætlun á heilsárs grundvelli.   
Vetrarsamgöngur.  Auka við snjómoksturs þannig að hann verði alla daga á stofnleiðum.  Efla þjónustu á milli Vestur Barð og Ísafjarðarsýslna. 
Hafnarmál.  Um er að ræða sértæk verkefni innan hvers sveitarfélags sem þau fylgja eftir hvert og eitt.  En almennt liggur fyrir að komið er að endurnýjun viðlegukanta og gerð þekju í flestum sveitarfélögum og tryggja verður fjármagn til þessara verkefna.
Öryggismál.   Nefndin leggur áherslu á að tryggja GSM samband á öllum stofnvegum á Vestfjörðum fyrir árslok 2008.
5. Erindi samgönguhóps um samgöngur á Vestfjörðum

6. Lagður fram tölvupóstur ásamt greinargerðum, frá hópi einstaklinga varðandi samgöngumál.  Kynntar eru hugmyndir að styttingu leiða með jarðgöngum m.a. undir Kollafjarðarheiði.  Samgöngunefnd telur að rétt sé að fylgja eftir samþykktum sveitarfélaga í samgöngumálum með tilliti til þeirrar samstöðu sem náðst hefur um verkefni.

7. Takmörkun á siglingum flutningaskipa
8. A.Ó. kynnti vinnu nefndar samgönguráðuneytis um öryggi siglingarleiða og vinnu stjórnvalda varðandi flutningsleiðir um Norðurskautið.  Samgöngunefnd leggur áherslu á að tryggt verði að siglingarleiðir við Vestfirði verði með í umræðu um norðaustur leiðina, en gæta verði fyllsta öryggis vegna viðkvæms lífríkis og grundvöll atvinnu á Vestfjörðum.
9. Flutningskostnaður til og frá Vestfjörðum
10. Kynnt ályktun sjávarútvegsklasa Vestfjarða frá 2. febrúar þar sem óskað er stuðningi stjórnvalda við sjóflutninga.  Samgöngunefnd tekur undir yfirlýsingu sjávarútvegsklasa innan Vaxtarsamnings Vestfjarða um styrkingu sjóflutninga til næstu þriggja ára

11. Vetrarsamgöngur á Vestfjörðum

Auka við snjómokstur þannig að hann verði alla daga á stofnleiðum.  Efla þjónustu á milli Vestur Barð og Ísafjarðarsýslna. 

12.
Önnur mál.
Farið yfir fyrirkomulag funda á morgun 28. febrúar, með Vegamálastjóra, Siglingastofnun og Flugstoðum, fund með þingmönnum og síðan fundi samgönguráðherra.  
Fleira ekki gert og fundi slitið kl 23.00.  Fundargerð ritaði Aðalsteinn Óskarsson
